
Traduzionein cimbro

Vorseng 'z bettar von Euregio, TINIA
virvgeviart vodar autonome Provintzvo Tria

Agenump in ském vor an akord boda azumacht bia viirzoviiarain prodjékt “TINIA —
vorseng 'z béttar vor in Euregio” dar provedimént iz khent agenump vodar provintzial
Djunta viirgelekk von vorsitzar Maurizio Fugatti, bodaiz o vorsitzar von Européan
Khnopf GECT von Euregio Tirdl-Sidtirol-Trentino.

Dar prodjékt TINIA, augelekk 'z djar 2019 von authomen Provintzan voTriaun
Poatzan pittnandar pinn osterraichesche zentral I nstittt vorz béttar un geodinamica,
bill geldngen zo sichra aftna uantzega websait - meteo.report - an dianst zo vorsega’z
béttar Gbar di konfin un pittnandar pinn drai lentar von Euregio.

“’Z soinda khent detzidart di arbatn zo macha un biainnzotoala’z géelt boda khint
zuar gett dar Provintz un bia innzonemma di toalnemmar von Euregio in prodjékt.

Da autonome Provintz vo Tria nimpar a zo koordinara di arbatn un bart soin dar
Dianst boda Vorhiatet Riskie boda bart anemmen bazta iz zo tilana nain séll boda
auzmacht dar akord untarschribet” aso hatta khott dar vorsitzar Fugatti.

“Bichte darzuar, barta soin di arbat virgeviart pittnandar pinn prodjéekt ALBINIA,
dar boleti von lavin von Euregio: di mittarbat von zboa khnopf boda nastian in zboa
prodjekte bart viargian in di djar boda khemmen, zuar gebante aso zo nitza pezzar 'z
gélt un pezzrante hertamearar in dianst sélbart”, hatta no khétt dar vorsitzar.

'Z gelt zuargett vor di djar 2019-2022, iz khent inngeschribet in progrdmm INTERREG V-A Italia-Austria
2014-2020. Est, zo maga gian virsnen dar prodjekt TINIA iz khennt inngelekk in arbat programm von
Euregio vor di djar boda khemmen, un pittnar deliberavon GECT boda iz khent gemacht in vorgannate
herbestmanat, izta khent zuargétt dar Provintz vo Tria virzoviarain prodjékt, vor allz bazta &geat dar
vlarom, in teknischen un bizzschaftege arbatn vodar websait meteo.report. Untarschraibante in akord di
Provintz khint z' soina’z Amt boda bart mochan viviiarn in prodjékt TINIA vor di vinf djar 2023-2027 un
bazta bart khemmen gezért bart khemmen augehaltet pinn gelt boda bart khemmen zuargett von Euregio, in
gantzan 100 tausankh euro atz djar.

Ubar setzt von Schaltarle vor di zung von Toalkamou vodar Zimbar Hoachebene

